
Izvještaj sa seminara/okruglog stola
„Vremensko važenje krivičnog zakona“
                         Hotel Bristol, Fra Filipa Lastrića 2, Sarajevo

                                         4. - 5. februara 2014.

Dana, 4. i 5. februara 2014. godine, u hotelu „Bristol“ u Sarajevu održan je seminar na 

veoma aktuelnu temu „Vremensko važenje krivičnog zakona“. Organizatori ovog 

seminara su bili Centri za edukaciju sudija i tužilaca u RS i FBiH, te Kancelarija Vijeća

Evrope u BiH. Edukatori na ovom seminaru, kojem je prisustvovalo ukupno73 učesnika, 

od toga 29 iz Republike Srpske, su bili Ljiljana Filipović, sudija Vrhovnog suda FBiH, 
Veljko Ikanović, sudija Vrhovnog suda RS, Azra Miletić, sudija Suda BiH i Zikreta
Ibrahimović, zamjenica zastupnice BiH pred Evropskim sudom za ljudska prava.
Nakon otvaranja okruglog stola od strane direktora CEST-a u FBiH, predstavljanja predavača,
te izlaganja plana i svrhe  aktivnosti, započeto je sa radom. 
Tokom prvog dana rada obrađeno je nekoliko tema i to: „Vremensko važenje krivičnog 
zakona (član 5. KZ FBiH) - osnovni principi i kriteriji utvrđivanja blažeg zakona“; 
“Vremensko važenje KZ RS i međunarodni standardi“, „Osvrt na praksu Suda BiH i 
vremensko važenje KZ BiH“; „Pitanje pravnog kontinuiteta kod primjene blažeg zakona“; 
„Član 7 EKLJP – principi i ograničenja“ i  „Član 7.2. EKLJP u vezi sa krivičnim 
zakonodavstvom u BiH.

Drugog dana edukacije obrađene su teme: „Presuda Maktouf i Damjanović protiv
BiH – predstavljanje jednog pogleda iz inostranstva“; “Praksa Suda BiH nakon 
presude ESLJP u predmetu “Maktouf-Damjanović”; “Primjena individulnih mjera 
u predmetima u kojima je ESLJP utvrdio povredu čl. 7 EKLJP – praksa Komiteta
ministara Vijeća Evrope vezana za nadziranje izvršenja presuda ESLJP”; 

“Generalne mjere u slučaju ustanovljene povrede čl. 7 EKLJP i obaveza države na direktnu primjenu EKLJP” i “Primjena čl. 7 EKLJP u situaciji promjene vladajućeg sistema jedne države”.

Kao što je organizovanjem ove edukacije i bilo planirano jer je to uostalom i  bila njena svrha, akcenat provedene obuke je bio na presudi “Maktouf-Damjanović” i njenom uticaju na domaće pravosuđe, te BiH društvo u cjelini. Samim tim, razumljivo je da se i diskusija tokom seminara, najvećim dijelom, ticala upravo značaja ove presude. Ovaj seminar je bio prilika da prisutni učesnici steknu nova saznanja u pogledu ove, trenutno veoma aktuelne teme u Bosni i Hercegovini, da razmjene različita mišljenja i stavove, te da zajednički iznađu rješenja mnogih problema koji trenutno u praksi postoje te onih koji tek predstoje kada je riječ o ovoj problematici.
                                                                                                  Podnosilac izvještaja:

                                                                                               Vanja Pavlović
                                                                                                 Načelnik Sektora za

                                                                                                           početnu obuku

